
Andika maneno yasiyopungua 250 juu ya mojawapo ya haya yafuatayo.

1.

Hivi karibuni kumekuwa na mijadala mingi katika nchi za Afrika ya Mashariki kuwa mshikamano
na maendeleo yake yatategemea mno matumizi ya lugha ya Kiswahili kwenye shughuli zote
za maendeleo. Wewe ukiwa mwenyekiti wa chama cha Kiswahili shuleni mwenu ungalipenda
kuchangia katika suala hili. Andika makala yatakayochapishwa kwenye gazeti mojawapo la kitaifa
nchini mwako ukielezea njia ambazo lugha ya Kiswahili inaweza kuleta mshikamano na maendeleo
katika Afrika ya Mashariki.

Ulisikia hotuba ya kamishna wa mazingira na hifadhi za kimataifa wakati wa kampeni za
kuwahamazisha watu juu ya umuhimu wa kukuza na kutunza miti, misitu na hifadhi mbalimbali
za kitaifa. Ulipendezwa mno na mapendekezo yake. Andika barua kwa mhariri wa mojawapo wa
magazeti nchini mwako ukilalamika jinsi ukataji miti katika misitu ya serikali umeleta matatizo
mengi katika jamii.

Hivi karibuni kumekuwa na malamiko shuleni mwako na walimu kuwa viwango vya nidhamu
vimeshuka mno, hali ambayo imechangia pakubwa matokeo hafifu ya shule kwenye mitihani
ya kitaifa. Shule yako ingependa kuirekebisha hali hii. Wewe kama kiranja msimamizi wa shule

umeombwa kutoa hotuba kwa shule nzima juu ya mapendekezo ya wanafunzi kuhusu njia za
kuirekebisha hali hii. Andika hotuba yako.

Shule yako inafanya maandalizi ya mkutano wa siku ya hotuba na kutoa zawadi. Wewe ukiwa kiranja
mkuu umeshiriki kwenye mkutano wa kamati andalizi inayoshughulikia mipango ya siku hiyo.
Andika ripoti juu ya mambo muhimu yatakayofanyika siku hiyo kulingana na kamati andalizi.

